
- Dibhotheken graubimden
Mivmotecas grischun
fnblileche grigioni

Trais dunnas che s’engaschan per las bibliotecas én noss chantun han preschenta il nov logo da las bibliotecas grischunas (da san.):
Anita Devonas, Christine Hollinger e Nelly Dascher.

FOTO G. N. STGIER

Logo chapaivel e simpel

Bibliotecas publicas dal Grischun

H (anr/gns) 1l nov logo da las biblio-
tecas publicas da noss chantun
savess esser in segn d’interpunc-
ziun, ina virgula, in accent, dentant
eventual era in apostrof. La realitad
e che quel nov logo segna per com-
municaziun. En lavegnir vegnan las
bibliotecas en noss chantun a sa pre-
schentar cun in logo communabel. Ier
¢ quel logo vegni preschenta a las me-
dias. Cun duvrar in nov logo stgaffe-
schan las bibliotecas publicas en il Gri-
schun ina plattafurma communabla.
La pli gronda gruppa da las 80 biblio-
tecas en noss chantun sa cumpona da
54 bibliotecas da scola e communalas.
Remarcabel ¢ era che quellas bibliote-
cas vegnan per gronda part manadas da
dunnas. Nelly Discher, incumbensada
dal chantun per bibliotecas, ha ditg che

quellas dunnas lavuran perfin senza in-
demnisaziun. Las bibliotecas publicas
pusibiliteschan a 190 459 abitants dal
Grischun da far adiever da 507 845
mediums. Da quels ¢n radund 65 000
schenumnads «Nonbooks» u ditg auter
mediums electronics. Lonn passa han
las bibliotecas grischunas empresta
passa in milliun mediums e da quels en
242 000 mediums electronics sco vi-
deos, dvd’s etc. Cun organisar occur-
renzas per vegl e giuven contribue-
schan las manadras da las bibliotecas
era bler per la veta culturala en las
vischnancas, ha ditg Anita Devonas,
manadra dalla Biblioteca populara dal
Grischun. Las bibliotecas sajan savens
er en lieu d’antop per creschids, giuve-
nils ed uffans, cun sparir adina daplis
stizuns, postas e bancas.

En tuts trais lungatgs

Il giavisch principal da las manadras e
dals manaders da las bibliotecas & da
demussar en moda communabla e pli
intensiva las prestaziuns e las purschi-
das da las bibliotecas. Quai vulan ellas
cuntanscher cun in logo communabel,
che garantescha er da vegnir renconu-
schi. Illogo che las bibliotecas dal Gri-
schun pon duvrar da nov ¢ in segn cun
pleds. Il nov logo ¢ chapaivel, simpel,
marcant e refelctescha la trillinguitad
dal chantun. Lapostrof signifitgescha
la comminicaziun, il barat, 'empren-
der e linstruir. Il logo furma dentant
era ina corna stillisada d’in capricorn.
Cun duvrar il medem logo duai vegnir
garanti che las bibliotecas dal Grischun
vegnian indentifitgadas cleramein e
che’ellas vegnian renconuschidas.

